
Mga Benepisyo ng Unemployment Insurance (Seguro sa Pagkawala ng Trabaho): 
Anong Kailangan Mong Malaman

Natanggap mo ang booklet na ito dahil naghain ka ng paghahabol para sa mga benepisyo ng Unemployment Insurance (UI) sa 
Employment Development Department (EDD). Ang programang ito, na tanging pinopondohan ng mga employer, ay nagbibigay ng 
pinansyal na tulong sa mga manggagawang nawalan ng trabaho nang hindi nila kasalanan at nakakatugon sa mga legal na kinakailangan 
ng programa para sa bawat linggong nagbibigay-patunay sila para sa mga benepisyo. Matutulungan ka ng booklet na ito na maunawaan 
ang proseso ng paghahabol, kung kailan maaari nang ibayad ang mga benepisyo, at iyong mga responsibilidad kapag nagbibigay-patunay 
para sa mga benepisyo.

Mahalagang maunawaan mo ang mga kinakailangan para sa pagiging karapat-dapat sa programa ng UI upang maiwasang maantala o 
matanggihan ang iyong mga benepisyo. Kung may tanong tungkol sa iyong pagiging karapat-dapat na makatanggap ng mga benepisyo ng 
UI, dapat na magsagawa ng panayam para sa pagtutukoy ng pagiging karapat-dapat bago legal na mabayad sa iyo ang mga benepisyo. 
Ang isang panayam para sa pagtukoy ng pagiging karapat-dapat ay isinasagawa ng isang kinatawan ng EDD sa pamamagitan ng telepono. 
Aabisuhan ka muna sa pamamagitan ng sulat tungkol sa isang nakaiskedyul na panayam ng pagiging karapat-dapat. Kung hindi ka 
karapat-dapat sa mga benepisyo, makakatanggap ka ng nakasulat na legal na desisyon mula sa EDD kasama ang (mga) dahilan kung bakit 
itinatanggi sa iyo ang mga benepisyo. Kung hindi ka sumasang-ayon sa desisyon, mayroon kang karapatang iapela ang desisyon sa harap 
ng isang third-party at independenteng Administrative Law Judge (Hukom).

MGA PANGUNAHING KINAKAILANGAN PARA SA PAGIGING KARAPAT-DAPAT

Ang iyong paghahabol sa UI ay magsisimula sa araw ng Linggo ng linggo kung kailan mo isinumite ang iyong paghahabol. Ang isang 
paghahabol ay may bisa nang isang taon. Upang matugunan ang mga kinakailangan hinggil sa pera, dapat ay nagtrabaho at kumita ka ng 
minimum na halaga ng sahod sa loob ng nakaraang 18 buwan. Bilang karagdagan, upang makatanggap ng mga benepisyo, dapat mong 
matugunan ang lahat ng sumusunod na mga kinakailangan para sa pagiging karapat-dapat na itinakda ng batas ng estado. Kung may 
tanong hinggil sa kung natutugunan mo ang mga legal na kinakailangan, iiiskedyul ka para sa isang panayam para sa pagtukoy ng pagiging 
karapat-dapat. Upang maturing na karapat-dapat sa mga benepsiyo, dapat ay matugunan mo ang sumusunod:

l Mawalan ng trabaho nang hindi mo kasalanan. Kung pinatalsik ka sa iyong huling trabaho, o kung boluntaryo kang umalis sa 
iyong huling trabaho, o kaya ay umalis ka sa iyong trabaho dahil sa isang trade dispute (di-pagkakaunawaan) o pagwewelga, 
iiiskedyul ka para sa isang panayam para sa pagtutukoy ng pagiging karapat-dapat.

l May kakayahang magtrabaho at available para dito. Dapat ay may pisikal na kakayahan kang magtrabaho at available kang 
magtrabaho nang full time. Kung wala kang kakayahang magtrabaho o hindi ka available na magtrabaho nang full time, iiiskedyul 
ka para sa isang panayam para sa pagtukoy ng pagiging karapat-dapat.

l Handang tumanggap ng naaangkop na trabaho. Handa ka dapat na tumanggap ng alok ng trabaho sa iyong napiling hanapbuhay. 
Kung tatanggihan mo ang isang alok ng trabaho, iiiskedyul ka para sa isang panayam para sa pagtukoy ng pagiging karapat-dapat.

l Aktibo sa paghahanap ng trabaho. Dapat kang maghanap ng trabaho bawat linggo. Kung hindi ka naghanap ng trabaho sa isang 
linggo, iiiskedyul ka para sa isang panayam para sa pagtukoy ng pagiging karapat-dapat.

PAGTANGGAP NG MGA BAYAD MULA SA BENEPISYO

Dapat kang magbigay-patunay sa bawat linggong gusto mong tumanggap ng mga benepisyo. Kung matutugunan ang lahat ng 
kinakailangan ng pagiging karapat-dapat, magbibigay ng bayad mula sa benepisyo matapos matanggap ang unang certification na iyon—
karaniwan ay mga tatlong linggo makalipas ang unang pag-apply para sa mga benepisyo. Kung hindi ka makakatanggap ng bayad sa loob 
ng tatlong linggo makalipas ang unang pag-apply sa mga benepisyo, maaari kang makatanggap ng abiso ng potensyal na isyu sa pagiging 
karapat-dapat.

Maaari kang magbigay-patunay gamit ang alinman sa tatlong iba't ibang paraan ng certification:

l Online. Ito ang pinakamabilis at pinakamadaling paraan na magbigay-patunay para sa mga benepisyo, 24 na oras bawat araw, 7 
araw bawat linggo. Magbigay-patunay gamit ang EDD Web-CertSM sa www.edd.ca.gov/Unemployment/EDD_Web-Cert.htm.

l Telepono. Magbigay-patunay gamit ang EDD Tele-CertSM sa 1-866-333-4606. Upang tiyakin ang mabilis at madaling access sa 
EDD Tele-CertSM, mas mainam na tumawag pagkalipas ng 5 p.m.

l Sulat. Magbigay-patunay gamit ang papel na Continued Claim Certification (Katunayan ng Itinutuloy na Paghahabol), DE 4581, na 
ipapadala sa iyo.

Kung nakikilahok ka sa mga programa ng Partial or Work Sharing (Bahagyang Pagbabahagi o Pagbabahagi ng Trabaho), ang iyong employer 
ang siyang magbibigay sa iyo ng naaangkop na certification form.

Ang lahat ng paghahabol ay sasailalim sa isang linggong yugto ng paghihitay na walang bayad. Ang yugto ng paghihintay ay maaari lang 
lumipas kung natutugunan mo ang lahat ng kinakailangan para sa linggong iyon. Ang mga bayad ay ibinibigay pagkatapos maisumite sa 
EDD ang isang certification na nakumpleto nang wasto. Ang karamihan ng mga naghahabol ay nagbibigay-patunay para sa mga benepisyo 
ng UI bawat dalawang linggo. Kasama sa una mong certification ang isang linggong yugto ng paghihitay na walang bayad.

Nakalakip sa booklet na ito ang Step-by-Step Guide (Gabay na Sunud-Sunod): Paano Magbigay-patunay para sa Mga Umiiral 
na Benepisyo para sa Pagkawala ng Trabaho, DE 1275C, na magpapaliwanag sa bawat tanong sa proseso ng pagbibigay-patunay. 
Sumangguni sa gabay kapag kinukumpleto ang iyong pagbibigay-patunay. Dapat mong kumpletuhin ang pagbibigay-patunay bawat linggo 
upang patuloy na makatanggap ng mga benepisyo. Sagutin ang lahat ng tanong nang totoo at tama. Ang pagkabigo mong gawin iyon ay 
maaaring magresulta sa mga parusa, kasama na dito ang pagtanggi sa mga benepisyo. Kung nagbibigay-patunay gamit ang isang papel na 
form, suriin nang maigi ang the form upang tiyaking nasagot na ang lahat ng tanong at nalagdaan na ang form. Kung matutugunan ang 
lahat ng kinakailangan para sa pagiging karapat-dapat, may bayad mula sa benepisyo na ipapadala sa iyong EDD Debit CardSM. Papadalhan 
ka ng Bank of America ng isang welcome packet na may higit pang impormasyon tungkol sa iyong EDD Debit CardSM.

PAGKAKANSELA O PAGPAPAHINTO SA IYONG PAGHAHABOL

Maaari mo lang kanselahin ang iyong paghahabol sa UI kung walang mga ibinayad na benepisyo, hindi pa nagpapadala sa iyo ng isang 
abiso ng disqualification (pagiging hindi karapat-dapat), at/o hindi pa napapatunayan ang sobrang pagbabayad sa paghahabol. Kung 
kakanselahin mo ang iyong paghahabol, hindi na ito mabubuksan muli, gayunpaman ay maaari kang maghain ng bagong paghahabol sa 
UI sa ibang petsa. Pagkatapos mong kumolekta ng mga benepsiyo ng UI, kung babalik ka sa trabaho at/o hindi mo na kailnagnan ng mga 
benepisyo ng UI, ihinto lang ang pagsusumite sa iyong lingguhang certification.

MULING PAGBUBUKAS SA IYONG PAGHAHABOL

Kung inihinto mo na ang pagtanggap sa mga benepisyo, maaaring dahil sa pagbabalik sa trabaho, at ngayon ay gusto mo nang buksang muli 
ang iyong paghahabol, kakailanganin mong makipag-ugnayan sa EDD sa pamamagitan ng online eApply4UI application, sa pamamagitan ng 
telepono, sulat o fax. 
Tip: Ang pinakamabilis na paraan upang muling buksan ang isang paghahabol—24 na oras bawat araw, 7 araw bawat linggo—ay ang 
paggamit ng eApply4UI sa www.edd.ca.gov.

PAGHADLANG SA PANLOLOKO HINGGIL SA BENEPISYO

Ang sinumang naghahabol na magbibigay ng hindi totoong impormasyon o hindi magbibigay ng impormasyon upang makatanggap 
ng mga benepisyo ay tatasahin bilang isang parusa ng disqualification dahil sa hindi totoong pahayag na magkakaila sa kanila ng mga 
benepisyo mula 2 hanggang 23 linggo. Bilang karagdagan, kung natasa ang naghahabol bilang nasobrahan ng bayad, magdadagdag ng 30 
porsiyentong bawas ng pera sa halagang nabigay nang sobra.

Ang EDD ay maaari ding maghain ng mga kriminal na demanda laban sa sinumang naghahabol na magsasagawa ng panloloko upang 
ilegal na makakuha ng mga benepisyo. Ang mga demandang ito ay maaaring magresulta sa mga dagdag pang mga parusa, interes at 
posibleng pagkakakulong. Ang EDD ay gumagamit ng fraud detection system (sistema ng pagtunton ng panloloko) upang kumilala ng mga 
naghahabol na nagtatrabaho at hindi nag-uulat ng mga kinikita.

Kung naghihinala kang may isinasagawang potensyal na panloloko hinggil sa UI, maaari mo itong iulat sa Fraud Hotline ng EDD sa 1-800-
229-6297 o mag-ulat online sa pamamagitan ng paggamit sa Contact EDD link sa tuktok ng home page ng EDD.

PAGKUHA NG TRABAHO AT MGA SERBISYO NG PAGSASANAY

Ang kumprehensibong mga serbisyo ng pagkuha ng trabaho at pagsasanay ay available sa pakikipagtulungan sa mga ahensya at 
organisasyon ng estado at ng lokal na pamahalaan sa pamamagitan ng America’s Job Centers of CaliforniaSM (AJCC), na dating tinatawag 
na One-Stop Career Centers. Bumisita sa www.americasjobcenter.ca.gov o tumawag sa 1-877-US2-JOBS (5627) upang makahanap ng 
lokasyong malapit sa iyo.

HIGIT PANG IMPORMASYON

Para sa detalyadong impormasyon tungkol sa iyong mga karapatan at responsibildiad sa mga benepisyo ng UI at mga espesyal na programa 
at mga serbisyo para sa trabaho, bumisita sa www.edd.ca.gov at basahin ang UI handbook A Guide to Benefits and Employment Services 
(Gabay sa Mga Benepisyo at Mga Serbisyo para sa Pagkakaroon ng Trabaho) , DE 1275A. Maaari mo ring i-order ang handbook online 
sa pamamagitan ng pagbisita sa www.edd.ca.gov/Forms at pagpasok ng publication number na DE 1275A sa form locator at pagsunod sa 
mga tagubilin o pagtawag sa isa sa mga numero ng telepono sa likod booklet na ito.

Ang EDD ay isang equal opportunity employer/program (employer/programa para sa patas na oportunidad). Available sa mga indibidwal na 
may mga kapansanan ang karagdagang tulong at mga serbisyo kapag hiniling. Ang mga kahilingan para sa mga serbisyo, tulong at/or mga 
alternatibong format ay kailangang ihain sa pamamagitan ng pagtawag sa mga numero ng telepono para sa impormasyon na nakalista sa itaas.

ESTADO NG CALIFORNIA 

SANGAY NG PAGPAPAUNLAD NG 

LAKAS-PAGGAWA

KAGAWARAN NG 

PAGPAPAUNLAD SA EMPLEO

Mga Numero ng Telepono ng EDD

Ingles 1-800-300-5616

Spanish 1-800-326-8937

Cantonese 1-800-547-3506

Mandarin 1-866-303-0706

Vietnamese 1-800-547-2058

TTY 1-800-815-9387

Automated Self-Service 
(Awtomatiko)

Ingles at Spanish

1-866-333-4606

MGA ABISONG MATATANGGAP MO SA IYONG PAGHAHABOL

____________________________

Sa loob ng 10 araw matapos ang paghain sa iyong paghahabol, matatanggap mo ang mga 
sumusunod na abiso sa koreo mula sa EDD. Maaari kang makatanggap ng mga abiso 
maliban sa mga nakalista sa ibaba kung na-iskedyul ka para sa isang eligibility interview 
(panayam para sa pagiging karapat-dapat), kung binigyan ka ng desisyon hinggil sa iyong 
mga benepisyo, o kung kinakailangan ng EDD ng karagdagang impormasyon upang 
patunayan ang iyong pagkakakilanlan.

Abiso ng Unemployment Insurance Award (Kaloob ng Seguro sa Pagkawala ng Trabaho), 
DE 429Z 
Kasama sa abisong ito ang impormasyon tungkol sa iyong paghahabol. Ang iyong 
“Weekly Benefit Amount” ("Lingguhang Halaga ng Benepisyo") ay ang halaga ng pera na 
matatangagp mo bawat linggo matapos ilapat ang mga ibabawas kung matutugunan mo 
ang lahat ng kinakailangan ng pagiging karapat-dapat. Ang mga lingguhang halaga ng 
benepisyo ay umaabot nang mula $40 (pinakamaliit) hanggang $450 (pinakamalaki). Ang 
“Maximum Benefit Amount” (“Pinakamalaking Halaga ng Benepisyo”) ay 26 na beses na 
mas malaki sa lingguhang halaga ng benepisyo o kalahati ng “Total Wages” (“Kabuuang 
Sahod”) na nakalista sa Item 5 ng abiso, alinman dito ang mas maliit. Ang mga halagang 
ito ay batay sa sahod na kinita mo sa iyong base period (batayang yugto). Kasama sa chart 
sa ibaba ng abiso ang lahat ng sahod na kinita mo sa batayang yugto na ginamit upang 
bigyang-katibayan ang iyong paghahabol. Kung naniniwala kang hindi tama ang mga 
kinitang ipinapakita, makipag-ugnayan KAAGAD sa EDD upang humiling ng pagwawasto.

Abiso ng Unemployment Insurance Claim Filed (Inihaing Paghahabol sa Seguro sa 
Pagkawala ng Trabaho), DE 1101/CLMT 
Kasama sa abisong ito ang impormasyong inihayag mo noong inihain mo ang iyong 
paghahabol. Suriin nang mabuti ang lahat ng impormasyon. Kung may anumang 
impormasyong hindi tama, mayroon kang 10 araw mula sa petsa ng pagpapadla ng abiso 
upang makipag-ugnayan sa EDD upang humiling ng pagwawasto.

Continued Claim Certification (Katunayan ng Itinutuloy na Paghahabol), DE 4581 
Ginagamit ang form na ito upang magbigay-patunay para sa mga benepisyo. Maaari ka 
ring magbigay-patunay online o sa pamamagitan ng telepono. Hindi maaaring magbayad 
sa iyo ng mga benepisyo ng UI maliban kung magsusumite ka ng certification nang sa 
gayon ay matukoy ng EDD ang iyong pagiging karapat-dapat. Ang mga naghahabol 
na nakikilahok sa mga programa ng Partial or Work Sharing (Bahagyang Pagbabahagi 
o Pagbabahagi ng Trabaho) ay hindi nakakatanggap ng ganitong form at dapat silang
makipag-ugnayan sa kanilang employer para sa mga kinakailangan para sa certification. 
Tip: Ang pinakamabilis at pinakamadaling paraan upang magbigay-patunay para sa mga 
benepisyo ay ang gamitin ang EDD Web-CertSMsa EDD website.

Abiso ng Kinakailangan (Requirement) upang Makapagrehistro sa Trabaho, DE 8405
Ang CalJOBSSM ay isang Internet-based virtual job center na nagbibigay sa iyo ng access 
sa libu-libong job listings at tools na makakatulong sa iyong pamahalaan ang iyong 
career. Kinakailangan ng lahat ng naghahabol ng UI na magrehistro sa CalJOBSSM bilang 
kundisyon ng pagtanggap ng mga benepisyo. Bumisita sa www.CalJOBS.ca.gov upang 
magrehistro ngayon upang matugunan ang kinakailangan ng programa na ito.

Bumisita sa www.edd.ca.gov upang kumuha ng higit pang impormasyon tungkol sa iba 
pang mga abiso ng UI.

